
	            1. ՀՀ ֆինանսների նախարարություն
	26.11.2024թ.

	
	N 01/34-3/18746-2024

	ՀՀ ֆինանսների նախարարությունը, քննարկելով Ձեր 21.08.2024թ. N ԳՍ//26863-2024 գրությամբ ներկայացված՝ «Հողամասից սահմանափակ օգտվելու իրավունք (սերվիտուտ) տրամադրելու մասին» ՀՀ կառավարության որոշման նախագիծը, հայտնում է, որ վերջինիս կապակցությամբ, իր իրավասությունների սահմաններում, առարկություններ չունի:
Միաժամանակ, նախագծի վերաբերյալ կարևորում ենք ՀՀ կրթության, գիտության, մշակույթի և սպորտի նախարարության և ՀՀ գիտությունների ազգային ակադեմիայի դիրքորոշումները:
	ՀՀ կրթության, գիտության, մշակույթի և սպորտի նախարարությունը և ՀՀ գիտությունների ազգային ակադեմիան դիտողություններ և առաջարկություններ չունեն

	            2. Կադաստրի կոմիտե
	20.11.2024թ.

	
	N ՍԹ/19920-2024

	      Ի պատասխան Ձեր 2024 թվականի նոյեմբերի 20-ի N 01/11.17/7255-2024 գրության՝ հայտնում ենք, որ «Հողամասից սահմանափակ օգտվելու իրավունք (սերվիտուտ) տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ իր դիրքորոշումը Կադաստրի կոմիտեն ՀՀ տարածքային կառավարման և ենթակառուցվածքների նախարարությանը ներկայացրել է Կադաստրի կոմիտեի ղեկավարի 2024 թվականի օգոստոսի 28-ի N ՍԹ/14018-2024 գրությամբ, որին Նախագծով անդրադարձ չի կատարվել:
   Նախագծին կից ներկայացված հիմնավորման ուսումնասիրությունից պարզվել է, որ Նախագծի 1-ին կետով նշված հողամասը նախատեսվում է անհատույց սահմանափակ օգտագործման իրավունքով անժամկետ տրամադրել Հայաստանի Հանրապետության գիտությունների ազգային ակադեմիայի Գիտության զարգացման հիմնադրամին՝ բազմաբնակարան շենքի բնակիչներին որպես մուտք դեպի բազմաբնակարան շենք և ավտոկայանատեղի հողամասից անցնելու և երթևեկելու համար։
   Հիմք ընդունելով հիմնավորմամբ նշված նպատակը՝ Նախագծով առաջարկվող լուծումը ամբողջությամբ չի կարգավորում բարձրացված խնդիրը՝ հաշվի առնելով, որ սերվիտուտի պայմանագիրը կնքվում է շենքի կառուցապատողի հետ, որը շենքի բնակարանների վաճառքից հետո այլևս չի ունենալու սեփականության իրավունք ամբողջ շինության նկատմամբ։
   Հաշվի առնելով վերոգրյալը, որպես բարձրացված հարցի լուծում՝ ևս մեկ անգամ առաջարկում ենք քննարկել Նախագծի 1-ին կետում նշված հողամասը անհատույց սեփականության իրավունքով համայնքին տրամադրելու տարբերակը՝ որպես ընդհանուր օգտագործման տարածք։
	Չի ընդունվել,
«Հողամասից սահմանափակ օգտվելու իրավունք (սերվիտուտ) տրամադրելու մասին» ՀՀ կառավարության որոշման նախագիծը շրջանառության մեջ է դրվել հիմք ընդունելով  Հայաստանի Հանրապետության գիտությունների ազգային ակադեմիայի գրությունը, որպեսզի հողամասից սահմանափակ օգտվելու իրավունք (սերվիտուտ) տրամադվի Գիտության զարգացման հիմնադրամին՝ բազմաբնակարան շենքի բնակիչներին որպես մուտք դեպի բազմաբնակարան շենք և ավտոկայանատեղի հողամասից անցնելու և երթևեկելու համար։
Երևանի քաղաքապետարանը դիտողություններ և առաջարկություններ չի ներկայացրել։
ՀՀ ԿԳՄՍ նախարարության,Հայաստանի Հանրապետության գիտությունների ազգային ակադեմիաի և Երևանի քաղաքապետարանի համար ընդունելի է ներկայացված որոշման  նախագիծը։ 


	           3. Երևանի քաղաքապետարան
	26.11.2022թ.

	
	N 01/192685-24

	Դիտողություններ և առաջարկություններ չկան։
	

	4. ՀՀ գիտությունների ազգային ակադեմիա
	27.08.2024թ.

	
	N 24-01/400

	Դիտողություններ և առաջարկություններ չկան։
	

	5. ՀՀ Կրթության, գիտության, մշակույթի և սպորտի նախարարություն
	30.09.2024թ.

	
	N 01/20-1/26309-2024

	         Դիտողություններ և առաջարկություններ չկան։
	

	     
6. ՀՀ Արդարադատության նախարարություն
	15.01.2025թ.

	
	N 01/27.2/1215-2025

	         Դիտողություններ և առաջարկություններ չկան։
	

	7. Վարչապետի աշխատակազմ
տարածքային զարգացման և շրջակա միջավայրի հարցերի վարչություն

	30․01.2025թ.

	
	N 02/12.63/2790-2025

	Նախագծի վերաբերյալ առկա են հետևյալ նկատառումները.
1. Նախագծով նախատեսվում է Պետական գույքի կառավարման կոմիտեին (այսուհետ՝ Կոմիտե) ամրացված՝ պետական սեփականություն հանդիսացող և ՀՀ ԳԱԱ «Ինֆորմատիկայի և ավտոմատացման պրոբլեմների ինստիտուտ» ՊՈԱԿ-ին անհատույց օգտագործման իրավունքով տրամադրված 0․8875 հեկտար մակերեսով հողամասից (սեփականության իրավունքի պետական գրանցման վկայական N09062023-01-0047) 396․61 քառ․ մետր մակերեսով համապատասխան հողամասը (այսուհետ՝ հողամաս) սահմանափակ օգտվելու իրավունքով (գույքային սերվիտուտով) անժամկետ տրամադրել ՀՀ ԳԱԱ Գիտության զարգացման հիմնադրամին (այսուհետ՝ հիմնադրամ)՝  քաղաք Երևան, Պ․ Սևակի 1/7 հասցեում կառուցված բազմաբնակարան շենքի բնակիչներին որպես մուտք դեպի բազմաբնակարան շենք  և ավտոկայանետեղի հողամասով անցնելու և երթևեկելու համար։ Համաձայն նախագծի հիմնավորման՝ «քաղաքացին դիմել է Կոմիտե տեղեկացնելով, որ հիմնադրամը խնդրել է հողամասի նկատմամբ անհատույց անժամկետ կնքել կամավոր սեվիտուտի պայամանագիր։ Միաժամանակ տեղեկացվել է, որ նշված հողամասը ծառայելու է Երևան քաղաքի Պ․ Սևակի 1/7 հասցեում կառուցված բազմաբնակարան շենքի բնակիչներին որպես մուտք դեպի բազմաբնակարան շենք և ավտոկայանատեղի»։
	Վերոնշյալից պարզ է դառնում, որ նախագծով առաջարկվում է հողամասը սահմանափակ օգտվելու իրավունքով տրամադրել ոչ թե կառուցված բազմաբնակարան շենքի բնակիչներին, այլ հիմնադրամին, սակայն նշված շենքի բնակիչներին ծառայելու նպատակով: Արդյունքում, նախագծով առաջարկվող կարգավորման տիրույթում իրավահարաբերությունների տեսանկյունից պարզ չէ հիմնադրամի և Պ․Սևակի 1/7 հասցեում կառուցված բազմաբնակարան շենքի միջև կապը, արդյո՞ք համապատասխան բազմաբնակարան շենքը սեփականության իրավունքով պատկանում է հիմնադրամին, թե՝ ոչ կամ արդյո՞ք վերջինս հանդիսանում է կառուցապատող: Անհրաժեշտ է նկատի ունենալ, որ համաձայն Հայաստանի Հանրապետության քաղաքացիական օրենսգրքի 211-րդ հոդվածի 2-րդ մասի՝ «Գույքային սերվիտուտ կարող է սահմանվել գերակա գույքի սեփականատիրոջ կամ կառուցապատման իրավունք ունեցող անձի պահանջով»:
2. Նախագծի 2-րդ կետի 2-րդ ենթակետով էլ սահմանվել է, որ «հիմնադրամը պարտավորվում է հողամասից սահմանափակ օգտվելու իրավունքի (գույքային սերվիտուտի) դիմաց հիմնադրամի միջոցների հաշվին ապահովել հողամասի շահագործումը որպես ճանապարհ և այն մշտապես պահել բարեկարգ»: 
	Ներկայացված կարգավորումներից փաստացի պարզ է դառնում, որ համապատասխան հողամասը անժամկետ տրամադրվում է որպես ճանապարհ շահագործելու համար, մինչդեռ՝ նախագծից բացակայում է համապատասխան հողամասի նպատակային նշանակությունը նախագծով առաջարկվող նշանակությանը համապատասխանեցնելու իրավական կարգավորումները: Հարկ է նկատել, որ համաձայն նախագծին կից ներկայացված անշարժ գույքի նկատմամբ իրավունքների պետական գրանցման վկայականի՝ հողամասը հանդիսանում է բնակավայրերի նպատակային նշանակության խառը կառուցապատման գործառնական նշանակության հողամաս:
	
[bookmark: _GoBack]1. Նախագծով նախատեսվում է սահմանափակ օգտվելու իրավունք (գույքային սերվիտուտ) անժամկետ տրամադրել Հայաստանի Հանրապետության գիտությունների ազգային ակադեմիայի Գիտության զարգացման հիմնադրամին, ով հանդիսանում է նաև բազմաբնակարան բնակելի շենքի կառուցապատող։
Հետագայում ըստ անհրաժեշտության պայմանագիր կկնքվի համատիրության հետ։ Պայմանագրի կնքման հրատապությունը պայմանավորված է բազմաբնակարան բնակելի շենք տանող ճանապարհի բացակայությամբ, որով պայմանավորված Երևանի քաղաքապետարանի կողմից չի տրամադրվում ավարտական ակտ, որն էլ իր հերթին առաջացնում է անհնարինություն բնակարանները բնակիչներին հանձնելու համար (նշվածի արդյունքում հնարավոր չէ նաև ձևավորել համատիրություն)։








2․ Սահմանափակ օգտվելու իրավունքով (գույքային սերվիտուտ) տրամադրվող հողամասը չի նախատեսվում Երևանի քաղաքապետարանի կողմից հաշվառել և սպասարկել որպես ճանապարհ։ Հողամասը հանդիսանում է խառը կառուցապատման հողամաս՝ հետևաբար դրա մի հատվածը առանձնացվում է դրանով երթևեկելու համար և նախատեսվում է շահագործել հիմնադրամի՝ հետագայում համատիրության կողմից։




